
In elke moeilikheid bemoedig Hy ons. Daarom kan ons weer
ander bemoedig wat in allerlei moeilikhede verkeer. 0Ons kan
hulle bemoedig met dieselfde bemoediging waarmee God ons
bemoediqg .. (2 Kor 1:4)

Wat maak 'n mens as jy in 'n krisis kom? Die maklikste is
natuurlik om daaroor te kla. Of te sug en te sé dit lyk vir
jou God stel nie eintlik in jou nood belang nie. Maar Paulus
wys hier vir ons dat daar ’'n beter manier is: dat jy wéér sal
kyk, en God se teenwoordigheid in jou krisis sal raaksien. En
dat jy dan nie net sal opkyk en Hom dank nie, maar ook om jou
sal kyk, en sal raaksien dat daar ander mense is wat ook in
die nood is; ander mense vir wie jy iets kan beteken. Want
ongelukkig is dit so dat ons dikwels so bewus is van ons eie
probleme en swaarkry dat ons God en ander miskyk.

Op 'n manier wat ons nie altyd waardeer nie, is God in ons
nood teenwoordig, juis dan, en gebruik Hy ons beproewing om
ons te vorm. Nood brei ons, sodat ons al meer na ons hemelse
Vader begin lyk; sodat ons kan leer om ons oor ander te
ontferm.

